
LEIOA. Aurkeztutako alternatibak aztertzeko eskatu deutso Batasunak Gobernu Taldeari

VERONICA MUNOZ

Pinuetakoek ez dabe etxebizitza gehiagorik gura, eta berdegune eta aparkaleku gehiago eskatu dabez.

Auzokideen alkarteak
1.000 sinadura bhatu dauz
Pinuetako planaren aurka

80 alegazino jaso dauz Udalak, eta %90 proiektuaren aurka dagoz

Veronica Mufioz |

Pinuetako planaren aurrerape-
nak aurkako jarrerea sortu dau
Leioako auzokoen artean, Bata-
sunak atzo eginiko prentsaurre-
koan azaldu ebanez. Hain zuzen
be, auzokideen alkarteak 1.000
sinadura inguru batu dauz az-
ken sasoi honetan, auzokoek Pi-
nuetarako diseinau daben alter-
natibea azaltzeko, eta gobernu

taldeak onartutako proiektua-
ren aurkako eritxia azaltzeko.
Sinadurak udaletxean emon da-
bez. Batasunak kritikau daue-
nez, gobernu taldeak ez dau sar-
tu gai hori Udalaren azken ko-
misinoaren barruan.

Pinueta auzorako diseinau
daben oinarrizko planak 80 ale-
gazino jaso dauz, proiektuaren
ganeko informazinoa emoteko
erakusketa publikoa egon dan

bitartean. Horrezaz ganera, ale-
gazino horreen %90 planaren
aurkakoak dira, Batasunak
emondako azalpenen arabera.
Izan be, Batasunari ez jako
gustetan Pinueta auzorako di-
seinau daben proiektua, taldeko
bozeroale Gari Elkoro Arestiza-
balek atzo esan ebanez. Alega-
zinoak aztertu ostean, ganera,
hiru gauza nabarmendu dauz
Leioako alderdiak. Hasteko, au-

GARI ELKORO

«Auzoko gehienak
oinarrizko planaren aurka
dagoz, horrexegaitik uste
dogu proiektua hasieratik
aztertu behar dala»

«Pinuetan ez dabe
etxebizitza gehiago gura,
eta aparkaleku eta
berdegune gehiagoren
preminea handia da»

zokide gehienak Pinuetan etxe-
bizitza gehiago eregitearen aur-
ka dagozala dino Batasunak, eta
ganera gehitu dau auzoan dago-
eneko auzoan etxe gehiegi da-
gozala uste dabela.

Horrezaz ganera, aparkale-
kuen preminea handi-handia
dala goratu dabe barriro Bata-
sunakoek, eta eta horixe da au-
zokoek daukien eritxia be.
Amaitzeko, eginiko alegazinoe-
tan zerbitzu publiko eta berde-
gune gehiago eskatzen dabez
leioarrek Pinuetarako.

Plana hasieratik aztertu

Egoera horren aurrean, Pinue-
tako oinarrizko plana aldatzeko
aurkeztu diran alegazino guz-
tiak aztertzea «preminazkoa»
dala uste dabe Batasunako or-
dezkariek, eta holan egiteko es-
katu deutsie Leioako gobernu
taldeari. «Pinuetarako proiektu-
rik onena lortu guran, proiektua
hasieratik aztertzeko, eta ezta-
baida zabala sortzeko eskatzen
deutsegu gobernu taldeari», di-
no Gabi Elkorok. Amaitzeko,
Batasunak gobernu taldeak
daukan jarrerea kritikau dau,
epea amaitu ostean sozialisten
alegazinoa onartu ebalako.

GETX0. Oposizinoak daukan jarrerearen atzean «borroka politikoa» dagoela uste dau Ifiaki Zarraoak

VM.

Getxoko alderdi politiko guz-
tien artean eztabaidea zabaldu-
ko dabe, herriko hondartzetan
nudismoaren praktikea arau-
tzeko asmoz. Hain zuzen be,
Udalaren barne erregimeneko
informazino batzordearen ba-
rruan sortu gura dabe eztabai-
datzeko taldea. Batzorde ho-
rren bidez erabagi beharko
dabe zein dan erakunderik ego-
kiena nudismoa arautzeko Ge-
txoko hondartzetan, Azkorrin
sortutako polemikea behin beti-
ko konpondu guran.

Horixe da, behintzat, atzo
eginiko adierazpenetan Ifiaki

Nudismoa arautu ahal izateko
eztahaidea sortu gura dahe
alderdi politiko guztien artean

Zarraoa alkateak azaldu eban
asmoa. Bien bitartean, eta
«egoerea behar dan moduan
arautzeko erabagiren bat hartu
arte», joan dan udan atara eban
dekretuak indarrean jarraituko
dauela esan dau barriro alkate-
ak. Horren arabera, Barinatxe
da nudismoa egiteko hondartza
bakarra udalerrian.

Getxoko popularrek, sozialis-
teak eta Batasunak be gai ho-
rren inguruan daukien jarrerea

«zentzu bakoa dala» gehitu dau
Zarraoak. Izan be, bere azalpe-
netan, 1998 urteko udan Euskal
Herritarrok taldeak mozinoa
aurkeztu eban, nudismoaren
praktikea Azkorriraino zabaldu
ahal izateko. Mozino horrek
esan gura dau, Zarraoaren eri-
txiz, «EHk onartzen ebala Az-
korri ez zala nudismoa egiteko
hondartza bat». Alderdi Popu-
larrak eta sozialistek sasoi hare-
tan mozino horren aurkako bo-

toa emon ebezala be goratu dau
alkateak.

Barinatxe, egokia nudismorako

Barinatxe nudistentzako hon-
dartza egokia da, alkatearen
berbetan. «Euskal Herrian eta
Espainia osoan nudistentzako
guneak kala txikiak dira, edo
bestela hondartza handien zati
txikiren bat lagaten jake nudis-
tei egoteko, preminazkoak di-
ran zerbitzu eta urteera egokirik
barik», dino Getxoko alkateak.

Amaitzeko, Zarraoak uste
dau Azkorri eta nudismoaren
inguruan sortutako eztabaida
gogorraren atzean «borroka po-
litikoa» dagoela.

LABURREAN

GETXO

Tatiana Urien eta Ireki
alkartea aukeratu dahez
urteko holuntario

Ireki-Alkartasunaren Aldeko
Gazteak alkarteak, eta Tatia-
na Urien Uribe Kosta gaixo
psikikoen aldeko alkarteko
boluntarioak jaso dabe urte-
ko boluntarioaren saria.
Martitzenean banandu ebe-
zan garaikurrak, Algortan
eginiko VIII. Boluntarioen
Topaketetan, udalerrian la-
guntzea behar dabenen alde
jarduten daben boluntarioen
beharra saritzeko. 14 eta 23
urte arteko gazteek osotzen
dabe Ireki alkarteak, eta Ta-
tiana Urien zortzi urte daro-
az beharrean Uribe Kosta al-
kartean.

LEIOA

Pablo Ibarren auzirako,
50.000 pezetako
laguntzea onartu dabe

50.000 pezetako laguntzea
emongo dau Leioako Uda-
lak, Pablo Ibar Estatu Batue-
tako presoaren aldeko kan-
painarako. Hain zuzen be,
Arronako Urtain boxeolari
ezagunaren iloba Floridako
espetxe baten heriotzaren
korridorearen dago. Bere
abokatuek hango epaitegiak
auzia barriro zabaldu daien,
100 milioi pezeta behar dira.
Orain arte Euskal Herriko
hainbat udalek erakutsi dabe
alkartasuna Ibarren familia-
gaz, Zumaiako Udalak egini-
ko proposamena jarraituta.

Astelehenean zotz
egingo dabez
Aldekoaneko 64 etxeak

Abenduaren 10ean, dato-
rren astelehenean zotz egin-
go dabez babes ofizialeko 64
etxebizitzak Aldekoane au-
zoan. Zozketea Sakoneta ki-
roldegian egingo dabe, onar-
tutako 374 eskaeren artean
etxebizitzak banatzeko. Al-
dekoaneko etxeok eregiten
dabilz, eta seguruenik urte
erdi barrurako amaituta
egongo dira.

Dantzak: Itxartu dantza taldeak kalgjirea
egingo dau Getxoko kaleetan. Dantzariek
eguerdiko 12:00etan urtengo dabe San
Nikolas plazatik. Portu Zaharreraino
joango dira dantzan, eta bertan erromeria
egingo dabe.

Umeentzako zinea: Lagundu, arraina
naiz izeneko filma emongo dabe gaur
Algortako Getxo Antzokian. Hiru saio
gertau dabez, 12.00etara, 17:00etara eta
19.00etarako, eta sarrerearen prezioa
350 pezetakoa da.




